
1. OPĆINA STARI GRAD SARAJEVO, ul. Zelenih beretki broj 4, 71000 Sarajevo koju zastupa

Općinski načelnik Irfan Čengić (daljem tekstu: Naručilac)

ID broj: 4200738880009

PDV: 200738880009

Telefon: 033/282-419

Fax: 033/220-804

e-mail: info@starigrad.ba
2.GRUPA PONUĐAČA: "OXA" D.O.O. SARAJEVO – Nosilac konzorcija „TELEFONGRADNJA“ D.O.O. SARAJEVO – član konzorcija, sa sjedištem u ulici  Dobrinjske bolnice broj 13, 71000 Sarajevo koju zastupa direktor Hajrudin Pepeljak (u daljem tekstu: Izvođač)    

ID broj: 4200966240001

PDV broj: 200966240001

Telefon: 033/524-131

Fax: 033/524-131           

E-mail: oxadoo1@gmail.com
zaključili su:
UGOVOR
o izvođenju radova:
Sječe i potkresivanja 28 (dvadesetiosam) stabala sa uklanjanjem i odvozom otpadnog materijala na 5 (pet) lokacija u cestovnom i zaštititnom cestovnom pojasu saobraćajnica čiji je upravitelj Općina Stari Grad Sarajevo
I PREDMET UGOVORA 
Član 1.
Predmet ovog Ugovora je regulisanje međusobnih prava, obaveza i odgovornosti između Naručioca i Izvođača na radovima: Sječe i potkresivanja 28 (dvadesetiosam) stabala sa uklanjanjem i odvozom otpadnog materijala na 5 (pet) lokacija u cestovnom i zaštititnom cestovnom pojasu saobraćajnica čiji je upravitelj Općina Stari Grad Sarajevo, u skladu sa uslovima iz tenderske dokumentacije, Ponudom Izvođača, stvarnim potrebama Naručioca i odredbama Okvirnog sporazuma broj: 03-11-3247/24 od 13.08.2024. godine zaključenog između Naručioca i Izvođača radova za Ljetno održavanje saobraćajnica na području Općine Stari Grad Sarajevo za period ljetna sezona 2024. – zaključno sa ljetnom sezonom 2026. godine.
Član 2.
Ugovor se zaključuje na osnovu člana 6. Okvirnog sporazuma, zaključenog između Naručioca i Izvođača radova nakon prethodno provedenog otvorenog postupka za nabavku: Ljetno održavanje saobraćajnica na području Općine Stari Grad Sarajevo za period ljetna sezona 2024. – zaključno sa ljetnom sezonom 2026. godine.
Ovim Ugovorom se utvrđuje izvođenje radova iz člana 1. ovog Ugovora, u skladu sa Ponudom/Predmjerom i predračunom radova Izvođača broj: 13/2024  od 09.12.2024. godine, a koja je sastavni dio ovog Ugovora. 
II ROK IZVOĐENJA RADOVA
Član 3.
Izvođač se obavezuje da će radove iz člana 2. ovog Ugovora izvršiti u roku od 30 (trideset) kalendarskih dana od dana uvođenja u posao.
Za realizaciju radova po ovom Ugovoru zadužuje se Službe za investicije i komunalne poslove Općine Stari Grad Sarajevo, a ovlašteni uposlenik navedene Službe je dužan da u roku od 2 (dva) radna dana od dana obostranog potpisivanja Ugovora, stupi u kontakt sa predstavnikom Izvođača i definiše tačan datum za otpočinjanje radova koji su predmet ovog Ugovora.
Radovi će se izvoditi u skladu sa važećim propisima, tehničkim normativima, standardima i pravilima struke.
III VRIJEDNOST RADOVA

Član 4.
Vrijednost ugovorenih radova prema ponudi Izvođača iznosi:

	UKUPNO:
	3.859,47 KM

	PDV:
	 656,11 KM

	UKUPNO SA PDV-om:
	                                     4.515,58 KM

	Slovima:
	(četirihiljadepetstopetnaest i 58/100 KM)


UKUPNO: 3.859,47 KM
PDV:    656,11 KM
UKUPNO SA PDV-om: 4.515,58 KM
(slovima: (četirihiljadepetstopetnaest konvertibilnih maraka i 58/100 KM)
Jedinične cijene iz ponude Izvođača broj: 13/2024  od 09.12.2024. godine, su identične jediničnim cijenama iz Obrasca za cijenu ponude, koji je sastavni dio Okvirnog sporazuma i iste su fiksne i ne mogu se mijenjati tokom čitavog važenja ovog Ugovora, odnosno Okvirnog sporazuma. Vrijednost ugovorenih radova ne može preći iznos od 4.515,58 KM sa uključenim PDV-om.
IV USLOVI I NAČIN PLAĆANJA
Član 5.

Naručilac se obavezuje da će plaćanje izvršiti u roku od 30 (trideset) dana računajući od dana ispostavljanja fakture (Okončane situacije) od strane Izvođača na kojoj će obavezno biti napisan broj ovog Ugovora i uz koju se obavezno dostavlja obostrano potpisani zapisnik o primopredaji radova.
Faktura se ispostavlja po okončanju i primopredaji radova Naručiocu, o čemu se ima sačiniti zapisnik, a koji će ispred Naručioca potpisati ovlašteni predstavnik Službe za investicije i komunalne poslove Općine Stari Grad Sarajevo koja je zadužena za praćenje realizacije ovog Ugovora.
Plaćanje će se izvršiti posredstvom Službe za finansije i budžet Općine Stari Grad Sarajevo.
V NAKNADA ŠTETE TREĆIM LICIMA

Član 6.
          Ukoliko Izvođač prilikom izvođenja radova koja su predmet ovog Ugovora pričini štetu trećim licima, ili ošteti saobraćajnu infrastrukturu, signalizaciju ili opremu, dužan je o vlastitom trošku nadoknaditi štetu, odnosno izvršiti popravku.
VI PRIJEM RADOVA I OTKLANJANJE NEDOSTATAKA  

Član 7.
Izvođač preuzima odgovornost za kvalitet izvršenih radova na osnovu ovog Ugovora, te je po okončanju istih dužan pismenim putem obavijestiti Naručioca, kako bi se izvršila njihova primopredaja.
Ukoliko Naručilac ima primjedbe na izvedene radove, iste će bez odlaganja saopćiti, odnosno pismenim putem dostaviti Izvođaču, te ostaviti rok za otklanjanje nedostataka.

Izvođač se obavezuje da u svemu postupi po primjedbama Naručioca i nedostatke otkloni bez odlaganja u roku koji je odredio Naručioc. 

Ukoliko Izvođač ne otkloni nedostatke u ostavljenom roku, Naručilac zadržava pravo da nedostatke otkloni preko trećeg lica sa pravom na regres od Izvođača.
Ako se naknadno pokaže neki nedostatak koji se nije mogao otkriti na uobičajeni način, Naručilac je dužan pismenim putem obavijestiti Izvođača bez odlaganja i zatražiti da se isti otklone u primjereno ostavljenom roku.
VII UGOVORNA KAZNA

Član 8.
U slučaju probijanja roka utvrđenog članom 3. ovog Ugovora, Izvođač će platiti ugovornu kaznu u iznosu od 0,04 % vrijednosti ugovorenih radova, za svaki dan kašnjenja, do urednog ispunjenja, s tim da ukupan iznos ugovorne kazne ne može preći 10 % od ukupne ugovorene vrijednosti radova. 
Izvođač je dužan platiti ugovornu kaznu u roku od 7 (sedam) dana od dana prijema zahtjeva za plaćanje od strane Naručioca. 
Naručilac neće naplatiti ugovornu kaznu ukoliko je do kašnjenja došlo usljed više sile. Pod višom silom se podrazumjeva slučaj kada ispunjenje obaveze postane nemoguće zbog vanrednih vanjskih događaja na koje izabrani Izvođač nije mogao uticati niti ih predvidjeti.
VIII VIŠA SILA
Član 9.
Ukoliko poslije zaključenja ovog Ugovora nastupe okolnosti više sile koje dovedu do ometanja ili onemogućavanja izvršenja ugovorom definisanih obaveza, rokovi izvršenja obaveza će se produžiti za vrijeme trajanja više sile.
Viša sila podrazumijeva ekstremne i vanredne događaje koji se ne mogu predvidjeti, koji su se dogodili bez volje i uticaja strana u okvirnom sporazumu i koji nisu mogli biti spriječeni od strane pogođene višom silom. Višom silom mogu se smatrati poplave, zemljotresi, požari, politička zbivanja (rat, neredi većeg obima, štrajkovi), imperativne odluke vlasti (zabrana prometa uvoza i izvoza) i sl.
Ugovorna strana pogođena višom silom odmah će, u pisanoj formi, obavjestiti drugu stranu o nastanku nepredviđenih okolnosti i dostaviti odgovarajuće dokaze.
IX POSEBNE I ZAVRŠNE ODREDBE
Član 10.
Na odnose koji nisu regulisani ovim Ugovorom, primjenjivat će se odredbe Zakona o obligacionim odnosima.
Član 11.
Sve sporove koji proisteknu u realizaciji ovog Ugovora, ugovorne strane će rješavati sporazumno. U slučaju da sporazum nije moguć, spor će rješavati nadležni sud u Sarajevu.
Član 12.
Ovaj Ugovor stupa na snagu danom obostranog potpisivanja, od kada se i primjenjuje.     
Član 13. 
Ovaj ugovor je sačinjen u 7 (sedam) istovjetnih primjeraka, od kojih Naručiocu pripada 5 (pet), a Izvođaču 2 (dva) primjerka. 

Stručna obrada:
Adis Hadžović, Šef Odsjeka za javne nabavke
Rukovodilac Stručne službe za zajedničke poslove
Mirsada Smajić, dipl.iur.
"OXA" d.o.o. Sarajevo     

                                                OPĆINSKI NAČELNIK

 Hajrudin Pepeljak                                                                                  Irfan Čengić
   Broj: _________________


                     

Broj: 03-11-2610 -541/24  

  Sarajevo,  ______________



            
Sarajevo, 31.12.2024. godine

